
ஶ்ரீந்யாஸத³ஶகம்

॥ஶ்ரீ:॥
ஶ்ரீமதே நிக³மாந்தமஹாதே³ஶிகாய நம: ।
ஶ்ரீமாந் வேங்கடநாதா²ர்ய: கவிதார்கிககேஸரீ ।
வேதா³ந்தாசார்யவர்யோ மே ஸந்நித⁴த்தாம் ஸதா³ஹ்ரு’தி³॥
அஹம் மத்³ரக்ஷண ப⁴ரோ மத்³ரக்ஷண ப²லம் ததா² ।
ந மம ஶ்ரீபதேரேவேத்யாத்மாநம் நிக்ஷிபேத்பு³த: ⁴ ॥ 1॥
ந்யஸ்யாம்யகிஞ்சந:ஶ்ரீமநநுகூலோऽந்யவர்ஜித: ।
விஶ்வாஸ ப்ரார்த²நா பூர்வமாத்மரக்ஷா ப⁴ரம் த்வயி ॥ 2॥
ஸ்வாமீ ஸ்வஶேஷம் ஸ்வவஶம் ஸ்வப⁴ரத்வேந நிர்ப⁴ரம் ।
ஸ்வத³த்த ஸ்வதி⁴யா ஸ்வார்த²ம் ஸ்வஸ்மிந் ந்யஸ்யதி மாம் ஸ்வயம் ॥ 3॥
ஶ்ரீமந்நபீ⁴ஷ்ட வரத³ த்வாமஸ்மி ஶரணம் க³த: ।
ஏதத்³தே³ஹாவஸாநே மாம் த்வத்பாத³ம் ப்ராபய ஸ்வயம் ॥ 4॥
த்வச்சே²ஷத்வே ஸ்தி²ரதி⁴யம் த்வத்ப்ராப்த்யேக ப்ரயோஜநம் ।
நிஷித்³த⁴காம்யரஹிதம் குரூ மாம் நித்ய கிங்கரம் ॥ 5॥
தே³வீ பூ⁴ஷண ஹேத்யாதி³ ஜுஷ்டஸ்ய ப⁴க³வம்ஸ்தவ ।
நித்யம் நிரபராதே⁴ஷு கைங்கர்யேஷு நியுங்ஶ்வ மாம் ॥ 6॥
மாம் மதீ³யம் ச நிகி²லம் சேதநாசேதநாத்மகம் ।
ஸ்வகைங்கர்யோபகரணம் வரத³ஸ்வீகுரூ ஸ்வயம் ॥ 7॥
த்வதே³க ரக்ஷ்யஸ்ய மம த்வமேவ கருணாகர ।
ந ப்ரவர்தய பாபாநி ப்ரவ்ரு’த்தாநி நிவர்தய ॥ 8॥
அக்ரு’த்யாநாம் ச கரணம் க்ரு’த்யாநாம் வர்ஜநம் ச மே ।
க்ஷமஸ்வ நிகி²லம் தே³வ ப்ரணதார்திஹர ப்ரபோ⁴ ॥ 9॥

ஶ்ரீமாந்நியத பஞ்சாங்க³ம் மத்³ரக்ஷண ப⁴ரார்பணம் ।
அசீகரத்ஸ்வயம் ஸ்வஸ்மிநதோऽஹமிஹ நிர்ப⁴ர:॥ 10॥
॥ இதி ஶ்ரீந்யாஸத³ஶகம் ஸமாப்தம் ॥
கவிதார்கிகஸிம்ஹாய கல்யாணகு³ணஶாலிநே ।
ஶ்ரீமதே வேங்கடேஶாய வேதா³ந்தகு³ரவே நம:॥

